
/ Nabarmentzekoak

> Argi mozketa Faduran igande honetan, hilak 4 (2.or)

* Getxo Lagunkoia programak hiru foku-
talde jarriko ditu martxan ekarpenak
jasotzeko (4..0rr)

> “Marea”, Getxophotoren hurrengo edizioaren leloa

(4.0m)

> Getxok 31 katu-kolonia ditu baimenduta eta 40
pertsona inguruk dute baimen ofiziala horiek modu

arautuan elikatzeko (5.0m)

Getxo Eszena.

Ondarearen Europako Jardunaldiak.

Getxobusen noizbehinkako txartelaren tarlfa euro batekoa izango da, 0,60
Creditransekin eta 0, 35 Glzatransekm Barlk txartelean sartutakoak

Udal-gobernuaren (EAJ/PNV eta
PSE-EE) eta PPren aldeko botoe-
kin, eta EH-Bilduren eta Elkarre-
kin Podemosen aurkako botoe-
kin, onetsi zuten Osoko Bilkuran,
behin-behinean, Getxobus hiri-
-garraio kolektiboaren zerbitzu
publikoaren tasa arautzen duen
Ordenantza Fiskala. Zerbitzu ho-
rren barruko erabilerako Errege-
lamenduari oniritzia eman zioten
boto berdinekin, baina Elkarrekin
Podemosen abstentzioarekin.

Alderdi guztiek aurkeztu zituz-
ten ordenantzarako zuzenketak
eta azkenean onetsi egin zen,
EAJ/PNVek, PSE-EEk eta PPek
planteatutako moduan, aldizka-
ko txartela 2 eurotik lera jaistea
(EH-Bilduk 0,50 euro eskatu zuen
eta Elkarrekin Podemosek doako-
tasuna). Era berean, Gobernuaren
eta PPren arteko akordioa egon
zen Barik txartelean integratuta-
ko tituluetarako: 0,60 euro Credi-
trans arruntarekin eta 0,35 euro
Gizatransekin (65 urtetik gora-
koentzat eta desgaitasuna dute-
nentzat), Udal-gobernuak propo-
satu zuen bezala.

Familia ugarientzako aurreikusi-
tako tarifak 0,48 eta 0,30 euro Cre-
ditransekin, eta 0,28 eta 0,18 euro
Gizatransekin, kategoriaren arabe-
ra. Mugikortasun-kanpainak edo
interes orokorreko jarduerak dire-
la eta, doako egunak ezartzeko au-
kera ere jaso zen. Zuzenketa hori
PPk aurkeztu zuen eta EAJ/PNVk
eta PSE-EEk onartu zuten.

Tarifa horiek espreski ezartzeak
bermatzen du etorkizunean zenba-
tekoak aldatu nahi badira, Udalak
baloratu eta onetsi beharko dituela
aldaketak. Aldi berean, Getxobus
Barik sistemara gehitzea ahalbide-
tzen du, baita gainerako tituluentzat
Bizkaiko Garraio Partzuergoak eza-
rritako baldintzak mantentzea ere.

Beharrezko izapideek eta proze-
durek aurreikusitako epeak erres-
petatzen badituzte, urte baterako
proiektu pilotu hau Gabonen in-
guruan jar liteke martxan.

Getxobusen erregelamenduari da-
gokionez, EH-Bilduk osoko zuzen-
keta bat —ezetsia izan zena— eta
hogei bat zuzenketa partzial —ba-
tzuk hizkuntza eskubideak defen-
datze aldera— aurkeztu zituen.
Elkarrekin Podemosek beste hogei
zuzenketa proposatu zituen, gehie-
nak ezetsi egin zituztenak.

EH-Bilduk eta Elkarrekin Podemo-
sek uste dute Getxobus proiektua
gaizki diseinatuta dagoela, zenbait
auzoa kanpoan uzten dituela (Az-

korri, Portu Zaharra, Santa Ana...),
tarifa garestiak planteatzen dituela,
eta, gainera, erregelamendua asko
hobetu daitekeela. EAJ/PNVek,
PSE-EEk eta PPek, berriz, defenda-
tzen dute prezioak irisgarriak direla,
Bizkaiko Garraio Partzuergoaren ti-
tuluekin bat egiten dutela eta proba
pilotu bat egiteko erregelamendua
dela, bere lehen hilabeteetan nola
funtzionatzen duen ikustea eska-
tzen duena, beharrezkoa den guztia
ebaluatu eta hobetu ahal izateko.

Mozioak

Testigantza izaerako hiru onetsi zi-
tuzten. Lehena, PPek aurkeztuta-
koak eskatu zuen Algortako Sarri-
kobaso eta Telletxe kaleen artean
pasabide bat eraikitzeko beha-
rrezkoak diren azterketak hastea
eskatzeko. Beste biak egin zituen
EH-Bilduk, udal liburutegietako
euskarazko  bibliografia-funtsa
pixkanaka handitzeko Plan bat
abian jartzeko, besteak beste, eta
alkateak oposizioko taldeei 2027ko
aurrekontu-proiektua bidaltzeko,
araudiak ezarritako dokumenta-
zio guztiarekin batera, eta ondoren
Udalbatzan aurkezteko.

Getxo berriro ere binetaren munduko topagune bllakatuko da urrian

Urriaren 16tik 18ra bitartean,
Getxoko Komiki Azokak bede-
ratzigarren artearen mundua
publiko zabalari hurbilduko dio
bere 24. edizioan. Ohi bezala, hi-
tzorduak izen handiko hainbat
artistaren parte-hartzea izan-
go du. Artista horiek Azokako
merkataritza-gunean, Areetako
Geltokia plazan kokatuta, zein
Romo Kultur Etxean programa-
tutako hainbat jardueratan izan-
go dira. Bi guneetarako sarrera
doakoa izango da.

Azokako  merkataritza-gunean
liburu-dendak, argitaletxeak eta

merchandising-dendak  bilduko
dira, eta merkataritza-eskaintza
zabala osatuko dute. Postu horie-
tan, publikoak azken nobedadeak
eskuratu, bildumak osatu eta bil-
dumazaleentzako aleak erosi ahal
izango ditu, baita komikiaren eta
nobela grafikoaren munduarekin
lotutako era guztietako produk-
tuak aurkitu ere.

Bestalde, Romo Kultur Etxeak jar-
dueren programazioa hartuko du.
Programazioak hitzaldiak, egilee-
kin eta sektoreko profesionalekin
topaketak, sinadura-txandak, aur-
kezpenak, tailerrak eta erakuske-

Gorka Mostako Getxo Kulturako presidentea
(eskumara) eta Borja Crespo Azokako komi-
sarioa ekitaldiaren aurkezpen publikoan

ta bat barne hartuko ditu. Besteak
beste, honako izen hauek hartuko
dute parte: Miguelanxo Prado,
Laureano Dominguez, Lorenzo
Montatore, Teresa Valero, Juan
Diaz Canales, Ntria Tamarit, Mi-
guel Brieva, Borja Gonzdlez, Cla-
ra eta Olivia Cabez, Laurielle eta
Teresa Ferreiro. Haur eta helduen-
tzako tailerrak ere ez dira faltako;
horien artean, profesionalentzako
masterclass bat nabarmentzen da,
argitalpen-proiektu bat nola aur-
keztu eta garatu azaltzeko.

Informazio gehiago: https://la-

bur.eus/kbodjcmn

STAFF >

URRIAK 1 OSTEGUNA

Erakusketa. Algortako Mer-
katuan, “ltsas-geruzak”, Be-
fiat Gereka Bikufiaren obrak.
Urriaren 30era arte.

Hitzaldia. 18:30ean, Romo
Kultur ~ Etxean, “Envejeci-
miento, una buena vida y con
sentido”. Hizlaria: Neli Zaitegi
(irakasleta eta pedagogoa).
Antolatzailea: Gizatiar.

Getxo Eszena. Antzerkia.
20:00etan, Muxikebayrin,
“Lohi gorria” (euskaraz), Eko-
ma Teatro & Javier Linerare-
kin. 10 euro.

URRIAK 2 OSTIRALA

Getxo Eszena. Anizerkia.
20:00etan, Muxikebarrin,
“Odysseia” (gazteleraz), Ls
chbscs konpainiarekin. Sarre-
rak agortuta.

URRIAK 3 LARUNBATA

Ondarearen Europako Jar-
dunaldiak. Ibilbide gidatua.
11:00-13:00, “Gure burdi-
nazko hondartzak” (gaztele-
raz). Info: Tel: 666 85 77 61,
ekobideak@gmail.com

Getxo Eszena. Antzerkia.
20:00etan, Muxikebarrin, “Ca-
ramel” (gazteleraz), Les Impu-
xibles konpainiarekin. 18 euro.

URRIAK 4 IGANDEA

Ondarearen Europako Jar-
dunaldiak. Ibilbide gidatua.
12:00- 13:00, “Denborari aur-
ka egin: hileta-ondarea eta is-
torioak” (gazteleraz). Info: Tel:
94 491 08 00, infoturismo@

getxo.eus

Getxo Eszena. Haur ikuskizu-
na. 18:00etan, Muxikebarrin,
“iVoa!”, La gata japonesa
konpainiarekin. 6 euro.

URRIAK 5 ASTELEHENA

Hitzaldia. 19:00etan, Romo
Kultur Etxean, “El defecto
llamada y otros mitos de la
migracion”. Hizlariak: Andrea
Ruiz eta Xabier Aierdi, Begi-
rune Fundazioaren kideak.
Antolatzailea: Sinope Kultur
Elkartea  hitps://sinopeblog.
wordpress.com/

URRIAK 8 OSTEGUNA

Ondarearen Europako Jardu-
naldiak. Toponimia ibilbidea.
18:00- 19:30, “Getxoko Andra
Mari elizaldea” (euskaraz).
Info: Tel: 627 89 93 20, getxo.
toponimia@gmail.com

Hitzaldia. 18:30ean, Romo
Kultur Etxean, “Historia del
hospital de Basurto”. Hizlaria:
Joseba Ibarmia (Basurtuko
Ospitaleko zuzendari ohia).
Antolatzailea: Gizatiar.

Getxo Eszena. Antzerkia.
20:00etan, Muxikebarrin,
“RIP, azken musikala” (eus-
karaz), Demode Quartet-ekin.
8 euro.

URRIAK 9 OSTIRALA

Kontularien kluba. 19:00etan,
Algortako Kultur Etxean (Ville-
monte), “Objetos perdidos”
(gazteleraz).

Getxo Eszena. Antzerkia.
20:00etan, Muxikebarrin, “Un
monstruo viene a verme”
(gazteleraz), LaJoven-ekin. 12
euro.

URRIAK 10 LARUNBATA

Ondarearen Europako Jardu-
naldiak. Zientzia-eta inguru-
men tailerra. 11:00-14:00,
“Gerrilla botanikoa, paisaia
berpizten” (ele bitan). Info:
Tel: 677 17 09 21, geobizi@
hotmail.com

Antzeztutako bisita. 11:00-
12:00, “Por los origenes del
Puerto Viejo” (gazteleraz).
6 euro (12 urtera arteko
umeak dohainik). Irteera Ere-
agako Turismo Bulegotik. Info:
https://labur.eus/8vyjg2zd

Getxo Eszena. Anizerkia.
20:00etan, Muxikebarrin, “Di-
vinas palabras” (gazteleraz),
Atalaya TNT-rekin. 12 euro.

URRIAK 11 IGANDEA

Ondarearen Europako Jar-
dunaldiak. Ibilbide gidatua.
12:00- 13:00, “Denborari aur-
ka egin: hileta-ondarea eta is-
torioak” (gazteleraz). Info: Tel:
94 491 08 00, infoturismo@
getxo.eus Bisita antzeztua.
17:00-18:00, “Bizi ezazu
sorginen istorio bat Punta
Begofian” (euskaraz). Info:
info@puntabegonagetxo.eus
/ www.ondareabizkaia.eus

Getxo Eszena. Haur ikuskizu-
na. 18:00etan, Muxikebarrin,
“Petit Break” (gazteleraz),
Brodas Bros-ekin. 10 euro.

LANPOLTSA

SALEROSKETA
GALDUTAKOAK

- Areetako bulegoa salizen dut.
0Oso estrategikoa. Bi bulego edo
ohikoak. Tel.: 681 90 78 53.

Norberaren iragarkiak direnez gero, aldizkari hau ez da horien edukiaren egiazko-

tasunaren erantzule izango.

S

Getxoberri eGetxoko Udaleko Komuni-
kazio Sailak kaleratutako argitalpena
da eta horretan udalari eta tokiko bi-
zitzari lotutako albisteak eta informa-
zioak agertzen dira astero.

Erredaktoreburua: Itziar Aguayo.

Tratu txarren biktimak artatzeko Eusko
Jaularitzaren telefono zerbitzua: 900 840 111

Erredakzioa: Nekane Ardanza.

Monika Rodrigo, lfiigo Olondo.

Urgull kalea z.g., 4. Tel. 94 466 03 20.
48991 Getxo.

e-posta: getxokoudalaprentsa@getxo.eus
Arte  arduradunak:  Diseinu  eta
Komunikazioa Aulesti SL.

Inprimaketa: Comeco Grafico Norte, S.L.U.
Banaketa: Joal Express, S.L.

Gordailu legala: BI-388-87

Doluminak
Javier de
Sarriaren

heriotzagatik

Amaia Agirre alkateak,
Udalaren izenean, dolu-
minak agertu ditu Javier
de Sarria Landarte 1987tik
1991era Getxoko alkate izan
zena zendu baita.

1987an egindako udal-hau-
teskundeetan EAJ-PNVko
zerrendaburu izan zen Sa-
rria, Getxorekin oso kon-
prometituta egon zen gizon
hurbila. Herritarrekin ha-
rreman estua eduki zuen
alkatea izan zen, ez bakarrik
bere ibilbide pertsonal eta
profesionalagatik, baita bere
familia sustraien eta gure
udalerriarekin izandako lo-
tura sakonaren emaitza ere.

Bere agintaldian bere ezagu-
tza, esperientzia eta, batez
ere, Getxoko buruzagitzara-
ko zuen zerbitzu-bokazioa
jarri zituen, beti bere bizila-
gunen alde eta herritarren-
tzat lan eginez. Gainera, oso
urte konplexuetan egin zuen
hori, 1987-1991 legealdikoak
kasu, bere gaitasuna, kon-
promisoa eta lan ona uneoro
erakutsiz.

Goian bego.

Beste ehun urteko bat Getxon

Amaia Agirre alkateak eta Carmen Diaz Gizarte
Kohesioko zinegotziak Maria Rosario Goloma
Asensio auzokidea bisitatu zuten asteazkenean,
hilak 30, 100 urte bete zituela eta, egun bizi den
Andra Mariko egoitzan. Agintariek ohiko Aixe-
rrotaren oroigarria eta lore sorta bat eman ziz-

kioten emakumeari.

Sexu Aholkularitza Zerbitzua
Gurariren ondora mugitu da

Udalak Sexu Aholkulari-
tza Zerbitzua Berdintasun
Zerbitzuak Algortako Altu-
be kaleko 5-7 zenbakietan
(sarrera Beturillena kale-
tik) duen bulegora, Gurari
Etxearen ondora, mugitu du.
14 urtetik gorakoentzat eta
legezko tutore batekin hur-
biltzen diren adin horretatik
beherakoentzat den Zerbi-
tzuak sexologiako profe-
sionalak ditu, gai sexualei

buruzko mota guztietako
(identitateari, desioari, sexu-
-orientazioari, ugalketari eta
abarri buruzkoak) kontsultei
erantzuteko isilpeko eran.
Zerbitzua eskatzeko intere-
satuek aurretiko hitzordua
eskatu beharko dute: 944 66
01 37/ sexuinfo@getxo.eus .
Datuak eta harremanetarako
telefono zenbakia utzi behar-
ko dute. Informazioa: www.
getxo.eus/berdintasuna

ARGI MOZKETA FADURAN IGANDE HONETAN

Fadurako atletismo eta errugbi harmailen eraikin berria eraikitzeko
lanak direla eta, igande honetan, hilak 4, hornidura elektrikoa moz-

tuko da kiroldegian, 15:00etatik itxi arte. Mozketa horrek kirol-ins-
talazio guztietan edukiko du eragina, eta ez dute argiztapenik ezta
ur berorik ere izango. Gainera, igerilekuen kasuan, ura arazteko sis-
temak ezin izango du funtzionatu, eta horregatik itxita egongo dira
jendearentzat.

LABURRAK

* Bizilagunak ekimenaren irteera. Bizilagunak Ibilian kul-
tur artekotasunezko jarduerak Uraren ibilbidea, Berganzon (Araba)
egingo du datorren larunbatean, urriak 10, Udalak antolatuta, Etor-
kinen Plataforma Federazioaren, eta Ibilki eta Egizu elkarteen lagun-
tzarekin. Irteera 9:00etan izango da Algortako Geltokia plazako bus
geltokitik eta 9:10ean Abantzada 28ko bus geltokitik. Izenematea:
labur.eus/ibilian26 loturan, Whatsappen bidez, 622 43 30 85 zenba-

kian, edo emailaren bidez getxobizilagunak@gmail.com helbidean.

*Argiak hainbat kausengatik. Areetako kaia eta igogailu pu-
blikoak berdez argiztatuko dira urriaren 5ean, Meningitisaren aur-
kako Munduko Egunean; urdinez, hilaren 7an eta 8an, Dislexiaren
Egunean; arrosaz eta urdinez, 14an eta 15ean, Haurdunaldiaren,
Jaiotzaren eta Jaioberriaren heriotzaren Kontzientziazio Egunean;
berdez berriro, 21ean eta 22an, Phelan-Mc Dermid Sindromearen
Egunean, eta laranjaz, 26an eta 27an, TDAH Egunean.

* Neguko ordutegia Turismo Bulegoan. Ereagako Turismo
Bulegoak neguko ordutegia du jada, eta astelehenetik larunbatera
zabalik egoten da, 09:30etik 14:30era eta 15:00etatik 18:00etara,
maiatzaren 31ra arte. lgandeetan: 09:30etik 14:30era. Bizkaia Zu-
biaren ITPa astelehenetik igandera irekiko da, 10:00etatik 14:00eta-

ra eta 14:30etik 18:30era.

*lixartuko ibilaldi neurtua. Itxartu Taldeak Algortako XLIII.
Ibilaldi neurtua ospatuko du urriaren 12an. Batzokitik abiatuko da,
08:00etan helduentzat eta 10:30ean 10 urte arteko haurrentzat. Ize-
na emateko: www.itxartu.eus webgunean urriaren 8ra arte. Ez da
izen-ematerik onartuko ibilaldiaren egunean.

ﬁ.‘-.‘ &

Harrera Frantziako ikasleei

Mihaela Jilavu Hezkuntza zinegotziak harrera egin
dio aste honetan, Udaletxeko Osoko Bilkuren Are-
toan, Libourneko College Marguerite Duras Biga-
rren Hezkuntzako ikastetxe publikoko ikasle-talde
bati. lkasle horiek egun hauetan Azkorri ikaste-
txearekin hezkuntza-elkartruke kulturala egiten
ari dira. 13-14 urteko 25 neska-mutil dira.

<

“Odysseia”, “Caramel”, “Voa!” eta “RIP, azken musikala”, Getxo
Eszenaren hurrengo emanaldiak

Ls chbscs antzerki konpainiak
agortu egin ditu urriaren 2an, osti-
rala, 20:00etan, Odysseia antzezlana
ikusteko sarrerak, Muxikebarrin
egingo diren Getxo Eszena Arte Es-
zenikoen Jardunaldien barruan.
Ifiigo Morok eta Mikel Arosteguik
sortu, zuzendu eta interpretatzen
dute, eta Homeroren klasikoaren
berrinterpretazio murgildua es-
kaintzen du, Penelope eta Ulises
hogeita hamar urtez bananduta
egon ondoren berriz elkartu zirela
kontatzen duena.

Larunbaterako, hilak 3, 20:00etan,
Les Impuxibles konpainiaren Cara-
mel (gaztelaniaz) programatu dute.

Helena Gispert, Pol Guimera, Ma-
bel Olea, Yasser D ‘Oquendo, Clara
Peya, Sandra Pujol eta Joan Solék
antzeztua, substantzien kontsumoa
eta plazerraren, mendekotasuna-
ren, desioaren eta estigmaren ar-
tean sortzen dituen tentsioak azter-
tzen ditu. Antzerkiak, dantzak eta
zuzeneko musikak bat egiten dute
lengoaia hibridoko sorkuntza esze-
nikoan (18 euro).

Txikienek hitzordua izango dute
igandean, hilak 4, 18:00etan, ;Voa!
ikuskizunarekin, La Gata Japone-
sa konpainiaren eskutik. Diego
Garcia zirku artistak interpreta-
tzen du, eta oso proposamen bi-

“Marea”, Getxophotoren hurrengo
edizioaren leloa

Marea izango da Getxophoto Na-
zioarteko Irudi Jaialdiaren hurren-
go edizioaren leloa, eta udalerri
hutsetik egingo da, maiatzaren
27tik ekainaren 20ra. 21. edizioak
komisario berri bat izango du, Cale
Garrido, zeinak lekukoa hartuko
duen, gaur egungo arazo sozial eta
ekologikoei oso lotuta dagoen begi-
rada bat emateko.

Mareak modu artistiko eta bisualean
esploratu nahi du irudien etenga-
beko zirkulazioa: nola bidaiatzen,
jariatzen, testuinguru batetik bes-
tera mugitzen eta esanahi berriak
hartzen dituzten, aldi berean gure
garaiko korronte kulturalak eta so-
zialak islatuz. Irudiari eta horrek gi-
zartean duen eraginari buruz haus-
nartzeko abiapuntu gisa balioko du.

Open Call

Jaialdiak aktiboki mantentzen du
10. Nazioarteko Deialdi Irekia, eta
mundu osoko ikusizko artistak
gonbidatzen ditu proposatutako
gaiari buruz duten ikuspegia par-
tekatzera. Jaialdiak deialdi honetan
parte hartzera animatzen ditu sor-
tzaileak, argazkigintza, bideoa, ins-
talazioa, performancea, arte digitala
edo beste edozein bitarteko bisual
erabiliz. Epaimahaia Monica Allen-

dek (komisarioa, sormen zuzenda-
ria eta irakaslea, Londres), Victoria
Ismachek (Montevideoko Argazki
Zentroko kuradoretzen koordina-
tzailea), John Fleetwoodek (irakas-
lea, komisarioa eta Photoko zu-
zendaria, ]ohannesburgo) eta Cale
Garridok berak (Hanburgo) osatu-
ko dute, eta Zinemaldiaren hurren-
go edizioaren programazioan parte
hartuko duten hiru proiektu irabaz-
leak aukeratuko dituzte.

laz 48 herrialdetako 533 artistaren
proiektuak jaso ziren. Izena emate-
ko epea 2026ko azaroaren 3an amai-
tuko da.

Informazio gehiago: https:/ /www.

getxophoto.com

20T O
2M®TO

—_——00
et © B ¢)

sual, poetiko eta familiarra da (7
urtetik aurrera gomendatua). Jo-
lasaren aldarrikapena du ardatz
nagusi, askatasun, irudimen eta
alaitasun espazio gisa. Protago-
nistak eszenatokira sartzen den
pertsonaia bat antzezten du (ikus-
le despistatu baten itxura duena),
eta, gabardina eta kapela batekin
topo egitean, kuxkuxean hasten
da. Hortik aurrera, dantza egite-
ra, barre egitera eta absurdoaren
muga ukitzera ausartzen den bi-
daia batean murgiltzen da, haur-
tzaroko begirada garbia erabat
berreskuratuz. (6 euro)

Ostegunean, hilak 8, Euskal De-

mode Quartet konpainia igoko da
oholtzara, RIP, azken musikala eus-
karaz antzezteko. Osorik a capela
abestutako umore beltzeko kome-
dia musikala da, taldearen ezauga-
rri nagusia. Dena hasten da Jon hi-
lerri batera iristen denean, erretiroa
hartzear dagoen Braulioren ondoan
lan egiten hasteko. Lanak hauskor-
tasunari, absurdoari eta bizitzaren
edertasunari buruzko gogoeta egi-
ten du, hilarri bakoitzak ezkutatzen
dituen istorioetatik abiatuta.

Getxo Eszena Arte Eszenikoen Jar-
dunaldiak urriaren 25era arte izan-
go dira. Info: https://labur.eus/

mgpij44n

Erakusketak Gurari Etxean, Romo

Kultur Etxean eta Algortan

Urriaren 6an, asteartean, 18:30ean,
Bizitzaren aldeko ekintzaileak: Guate-
mala-Honduras argazki erakusketa
inauguratuko da Gurari Etxean
(Benturillena 17). Ekitaldian Abya
Yalaren ahots feminista eta dekolonia-
lak: lurraldeak, gorputzak, buruak eta
lurrak hitzaldia izango da, doako
sarrerarekin tokia bete arte. Era-
kusketa azaroaren 6ra arte egongo
da ikusgai.

Romo Kultur Etxean, urriaren 30era
arte, Komiki Egileen Kolektiboak
[Ak gizatasuna kentzen du: Nori egiten
dio mesede? erakusketa aurkeztuko
du. Erakusketa horrek adimen arti-
fizialak sorkuntza artistikoan duen
eraginari buruz hausnartzera gon-
bidatzen du, eta sormenak, begira-
da kritikoak eta giza talentuak kon-
painia teknologiko handien interes
ekonomikoen aurrean duten balioa
aldarrikatzen du.

Urriaren letik 31ra, Algortako
Merkatuan, Befiat Gereka Bikufa
artista getariarrak Itsas geruzak ar-
gazki erakusketa aurkeztuko du,
Getariako portua ustekabeko pai-
saia bihurtzen duena, non lerroek,
koloreek, ehundurek eta eguneroko
xehetasunek konposizio abstrak-
tuak sortzen dituzten. Art trouvé

kontzeptuan inspiratuta, objektu
arrunten edertasuna erakusten du,
eta ezkutuko unibertso bat aurki-
tzeko begirada gelditzera gonbi-
datzen du. Larunbatean, hilak 3,
11:00etan, erakusketarako sarrera
eta argazkigintza tailerra (mugiko-
rrekin edo kamerarekin).

Algortako Batzoki Tabernan, Txe-
ma Dominguez margolari getxota-
rrak hainbat tamainatako 18 olioko
erakusketa jarri du ikusgai, hilaren
3lra arte, gure ingurune hurbile-
narekin zerikusia duten gaien pai-
saietan oinarrituta.




Getxo Lagunkoia udal programak hiru foku-talde jarriko ditu martxan

Urrian eta azaroan zehar Udalak
bultzatutako Getxo Lagunkoia
adinekoentzako udalerri atsegin
bat eraikitzea helburu duen pro-
gramak foku-talde batzuk jarriko
ditu abian, hainbat adin, auzo,
genero, jatorri eta errealitate des-
berdineko boluntariok osatuta-
koak, joan den ekainean martxan
jarritako etapa berriari jarraipena
emate aldera.

Taldeen helburua izango da iden-
tifikatutako gai batzuetan sakon-
du ahal izatea, esperientzia eta
ikuspuntu desberdinak ezagu-
tzea, eta udalerrian dauden beha-
rrak eta aukerak hobeto ulertzea.
“Asmoa da Getxon nola bizi eta
zahartzen den aztertzea eta begirada
desberdinak kontuan hartzea, gero eta
zaharrago den gizarte baten beharrei
erantzuteko lagunkoiagoa, inklusi-
boagoa eta prestatuagoa den udalerri
baterantz aurrera egiten jarraitzeko”,
azaldu du Carmen Diaz Gizarte
Kohesiorako zinegotziak.

Getxo Lagunkoiaren etapa be-
rriaren lehen topaketak, joan den
ekainaren 12an egin zenak, es-
pazio publikoa, garraioa, etxebi-
zitza, parte-hartzea, bizikidetza,

ekarpenak jasotzeko

aisialdia, kultura, zerbitzuak, ko-
munikazioa eta bizitza osoa gara-
tzeko aukerak bezalako esparruei
buruzko lehen begirada jasotzea
ahalbidetu zuen.

Orain, Udalak aipatutako foku-
-taldeetan parte hartzeko deia
egin die herritarrei, ekarpen
gehiago egin ditzaten. Ekarpen
horiek, aurreko saioan lortutako
informazioarekin eta prozesuaren
beste fase batzuekin batera, oina-
rri izango dira Getxoko lagunkoi-
tasun-diagnostiko berria egiteko.

Lehenengo taldea urriaren 9an el-
kartuko da, 60 eta 75 urte bitarte-
ko pertsonentzat; bigarrena, hila-
ren 16an 75 urtetik gorakoentzat,
eta hirugarrena, urriaren 23an,
udalerriko elkarteentzat eta era-
kundeentzat. Hiru taldeen ordu-
tegia 10:00etatik 12:00etara izango
da, Algortako Villamonteko Kul-
tur Etxeko Liburutegian.

Parte hartu nahi duten pertsona
interesdunek izena eman beharko
dute https:/ /labur.eus/9zkwhidk
loturan  agertzen den edo
zahartzea@getxo.eus helbidean eska
daitekeen formularioaren bidez.

“Gure eskuetan: biziberritu, babestu eta barneratu” Ondarearen Europako
Jardunaldien leloa da, eta Getxon doako 19 jarduera eskainiko dituzte

Urriaren 3tik 31ra, Getxok On-
darearen Europako Jardunaldie-
kin bat egingo du berriro. Jar-
dunaldi horietan, Gure eskuetan:
biziberritu, babestu eta barneratu
goiburuaz, doako 19 jarduera
aurkeztuko dira, besteak beste,
jende guztiarentzako ibilbideak,
bisitak, tailerrak eta hitzaldiak.

Elisabete Basaifiez Turismo zine-
gotziak adierazi duenez, “progra-
matutako jarduerei esker, udalerriko
ondare naturala, historikoa, arkitek-
tonikoa, industriala eta immateriala
deskubritu ahal izango da, eta ha-
ren nortasunaren parte diren isto-
rioetara eta tradizioetara hurbildu.
Gure helburua ez da soilik erakus-
tea, baizik eta bere balioari buruzko
begirada kontzienteagoa ematea eta
hori ezagutzearen, baloratzearen eta
zaintzearen garrantziaz sentsibiliza-
tzea” .

Programatutako jarduerak lau
arlo handitan banatzen dira:

* “Toponimia eta auzo histo-
rikoen bilakaera”. Getxoko
historia zeharkatzeko aukera
emango dute, auzoen eraldake-
tatik bizirik iraun duten izenen
bidez. Atal honek proposatzen
du ezagutzea nola sortu eta ga-

ratu ziren, besteak beste, zen-
bait gune: Andra Mari, Neguri,
Algortako Portu Zaharra eta
Areeta, udalerriaren nortasuna
ulertzen laguntzen duten antzi-
nako paisaiak, bizimoduak eta
elementuak berreskuratuz.

* “Ondare naturala, geologikoa
eta industriala”. Getxoko kos-
taldeak, hezeguneek eta beste
naturgune batzuek iraganeko
aztarna ugari gordetzen dituzte.
Bloke honetako jarduerek publi-
koa hurbiltzen dute udalerriko

geologiara, biodibertsitatera
eta memoria industrialera, eta,
aldi berean, ingurune horien
hauskortasunean eta haiek kon-
tserbatu eta berreskuratzeko
beharrezkoak diren jardueretan
jartzen dute arreta.

*“Abra, Punta Begonako Gale-
riak eta etorkizun teknologi-
koa”. Punta Begofiako Galeriak
jardunaldi hauetako agertoki
handienetakoak bihurtzen dira,
monumentu-ondarearen  kon-

tserbazioak planteatzen dituen

erronkak ezagutzeko. Atal ho-
nek historia, arkitektura eta
teknologia berriak uztartzen
ditu, eraikinaren ikerketa- eta
zaharberritze-lanak erakusteko,
lekuari lotutako kontakizun ba-
tzuk berreskuratzeko eta onda-
rea dokumentatzeko eta zaintze-
ko tresna berriak aztertzeko.

“Memoria soziala, debozioa
eta zaporeak arriskuan”. Onda-
rea oroitzapenen, tradizioen eta
belaunaldiz belaunaldi trans-
mititutako ezagutzen bidez ere
kontserbatzen da. Atal honek
ahozko memoria, itsas eta er-
lijio tradizioak, gastronomia,
hileta-ondarea eta irisgarritasu-
na balioesten ditu, eta hainbat
modu erakusten ditu Getxoko
eguneroko historiaren eta histo-
ria sozialaren parte den ondarea
babesteko.

Proposamen gehienek edukiera
mugatua dutenez, gomendatzen
da jarduera bakoitzari buruzko
informazioa kontsultatzea eta
izen-ematea adierazitako telefo-
no edo mezu elektronikoen bidez
egitea.

Informazio gehiago: https:/ /labur.
eus/02ekbzx9




Getxok 31 katu-kolonia ditu baimenduta eta 40 pertsona inguruk dute
baimen ofiziala horiek modu arautuan elikatzeko

Getxok ofizialki baimendutako 31
katu kolonia ditu eta 40 pertso-
na inguruk dute animalia horiek
modu arautuan elikatzeko baimen
ofiziala. Udalean dauden datuen
arabera, gaur egun itxaron zerren-
dan ez dago baimen eskaerarik.

Kolonien kontrola eta kudeaketa
hobetzeko asmoz, GIS kartogra-
fia-sistema bat egiten ari dira,
udalerrian baimenduta dauden
guztiena. “Ematen diren baimen
horiek auzotarren bizikidetzarako eta
hiri-higienerako abala dira; izan ere,
baimendutako pertsonari jakinaraz-
ten diote kolonia non dagoen zehazki,
zer elikadura-ordutegi dituen, hor-
niduraren baldintza higienikoak eta
baimendutako janari mota zein den”,
adierazi du Carlos Sergio Inguru-
men Unitateko zinegotzi ardura-
dunak.

Baimen horiek emateaz gain, nagu-
siki finka pribatuetatik datozen es-
kaerei erantzuten die Udalak. Kasu
horretan, CER metodoa aplikatzen
da (Harrapaketa, Esterilizazioa eta

ﬁ

« 2025ean 54 katu esterilizatu zituzten eta 2026an 30 esku-hartze gehiago

egin dira.

« Katuen koloniak eta CER metodoa kudeatzen hasteko erabilitako 70.000 eu-

roak hirukoizten ari dira gaur egun.

« Udalaren eta boluntarioen arteko harremana arina da. Pertsona prestatuak
dira, urte askotako ibilbidearekin eta lizentzietan hartutako konpromiso ar-

giekin.

Itzulera), betiere katuak bildu ziren
puntu berberera itzuliko direla ber-
matuz, ingurunearen egonkortasu-
na ez aldatzearren. 2025ean 54 katu
antzutu zituzten, eta 2026an 30 es-

Klima Aldaketara Egokitzeko EU
TalentOn 2026ko Mission Arenako
bigarren saria

Andrea Briones getxotarra kide
duen ikerketa taldeak EU Talen-
tOn 2026ko Klima Aldaketara
Egokitzeko Mission Arenako bi-
garren saria lortu zuen, irailaren
7tik 11ra, Bresten (Frantzia).

EU TalentOn Europako Batzor-
dearen lehiaketa zientifiko bat da,
21 eta 35 urte bitarteko ikertzaile
gazteei zuzendua. Astebetez, na-
zioarteko eta diziplina anitzeko
taldeak lehiatu ziren soluzio be-
rritzaileak garatuz, Andrearen tal-
dearen kasuan, klima aldaketara
egokitzeko. Bere proposamenak
egokitzapen erreaktiboko eredu
batetik aurrerapenezko batera
igarotzea planteatzen du, lehenik
eta behin klima aldaketaren in-
paktuen aurrean pertsona zaurga-

rrienak babestean zentratuta.

Europa osoko 1.317 eskaera aur-
keztu ziren, eta 100ek baino ez zu-
ten parte hartu.

Informazio gehiago: https://

www.eutalentonbrest2026.eu

Portu Zaharreko itsas hondoaren

garbi

Igandean, urriak 4, 9:00etatik aurrera,
Portu Zaharreko itsas hondoaren bes-
te garbiketa bat izango da, Marefon-
dum eta Divertek elkarteek antolatu-
ta, Udalaren laguntzarekin, besteak
beste. Jarduera Itsas Hondoen eta
Hondartzen Nazioarteko XII. Itsas
Garbiketa Handiaren barruan koka-
tzen da. Herritarrak parte hartzera
animatzendituzte, lurretiklaguntzen.
Informazioa: marefondum@gmail.com

keta

ku-hartze gehiago egin dira.

Udalak boluntarioekin duen ha-
rremana arina eta etengabea da:
gutxienez urtean bitan eskatzen

diete koloniei buruzko informa-
zioa, eta zuzeneko komunikazio-
-kanal bat dute — posta elektro-
nikoz eta telefonoz — Ingurumen
Unitatearekin, eguneroko gora-
beherak konpontzeko. Pertsona
prestatuak dira, urteetako ibilbi-
dea dute eta konpromiso argiak
dituzte beren lizentzietan. “Bai-
mendu gabeko kolonietan eta anima-
liei jaten beren kontura, baimenik
gabe eta kontrolik gabe ematen dien
jendearengan izaten da arazoa. Hor
sortzen dira zikinkeria-, bizikidetza-
eta osasun-arazoak, eta hor murgildu
behar ditugu herritarrak kontzien-
tziatzeko ahaleginak”, azpimarratu
du Sergiok.

Udal-konpromisoaren irmotasu-
na partida horri eskaintzen dion
aurrekontuarekin frogatzen da.
“Gaur egun, hirukoizten ari gara
katu-koloniak eta CER metodoa ku-
deatzen hasi gineneko 70.000 euro
inguru, bizikidetzaren eta animalien
osasunaren zerbitzura jarritako aurre-
kontu-ahalegin handia”, ondoriozta-
tu du Ingurumeneko arduradunak

Bolueko Eraztun Estazioak
Hegaztien Munduko Eguna

ospatuko du

Larunbat honetan, urriak 3, Bolueko
Esfortzu Konstanteko Eraztun Esta-
zioak ateak irekiko ditu berriro, He-
gaztien Munduko Eguna ospatzeko,
Udaleko Ingurumen Zerbitzuak
sustatutako Getxonatura, ezagutu eta
zaindu izeneko jardunaldien beste
jarduera batean.

Jardunaldiaren helburua da Bo-
lueko hezeguneko hegazti-fauna,
bere arazoak eta egiten dituzten
jarduerak ezagutzera ematea. Gai-
nera, Hezegune Bonben etxola
bisitatu ahal izango da, hegaztiei
eraztun zientifikoak jartzeko tek-
nika nolakoa den azalduko dute
eta harrapatzen dituzten aleak
hurbiletik ikusi ahal izango dituz-
te herritarrek, beren ezaugarriak
ezagutzearekin batera.

Publiko guztientzat antolatutako
jarduera 09:15etik 12:30era izango
da eta ez da aurretiko izenematea
behar izango. Jarduera bertan behe-
ra gera liteke eguraldi txarra, haize
gogorra eta/edo euria egiten badu,
hegaztien osotasunerako arrisku-
tsua baita.

Airetik ikusitako paisaia naturalei

buruzko erakusketa

Ingurumen Gelan Ioritz Bengoe-
txea argazkilari getxotarraren Pai-
saje naturales a vista de pdjaro erakus-
keta egongo da ikusgai abenduaren
16ra arte. Paisaia naturalen zortzi
argazki biltzen ditu, horietako asko
dronearekin eginda eta ikus-en-
tzunezko edukiekin, eta droneekin
lortutako bideoekin osatzen da, es-
pazio naturalak airetik ikusteko au-
kera ematen dutenak.

|

Udal talde politikoen iritzia

GETXO, ETORKIZUN JASANGARRIA

Getxok, hiri-antolamenduko plan oro-
kor berriarekin, hazten jarraitzeko mar-
ko estrategikorik onena diseinatu du:
ingurune naturala errespetatuko du,
bertan bizi eta lan egiten dugunok ba-
bestuko gaitu eta gure herriaren norta-
suna zainduko du.

Abuztuaren 25a egun historikoa izan
zen, amaiera eman zitzaion urte asko-
tako eta pertsona, elkarte eta kolekti-
bo askoren lanari. Tartean hamaika
lan tekniko, politiko eta sozialeko fase
izan dira; egutegi, kronograma eta to-
paketa ugari eta jendaurreko erakus-
taldi- eta informazio-faseak, lantal-
deak, bilerak eta prozesu tekniko eta
sozialak. Eskerrik asko pertsona eta
kolektibo guztiei; izan ere, zuei esker,
denon artean, lortu dugu etorkizuneko
Getxoren oinarriak diseinu onenarekin
gauzatzea.

(PP
Getxoko Alderdi Popularrak propo-
samena aurkeztu du Sarrikobaso eta
Telletxe lotuko dituen pasabidea erai-
kitzeko eta trenbideak sortutako eta
Algortako bi eremuak banantzen di-
tuen oztopoa gainditzeko. Horri esker,
txirrindularientzako eta oinezkoentza-
ko ibilbide seguru eta zuzena sortu eta
itzulinguruak saihestuko lirateke; baita

bi eremuen arteko irisgarritasuna hobe-
tu ere.

Pasabidea arazo errealak konpontzeko
politikak egitearen adibide perfektua da:
bizilagunei entzutea, eta euren eskaerak

Getxoko HAPO berria indarrean sartu
zen 2026ko abuztuaren 25ean eta lau ar-
datz nagusi ditu:

o ETXEBIZITZA: 4471 etxebizitza berri
planifikatu dira Getxoko biztanleriaren
premiei erantzuteko. Etxebizitza horien
bi heren etxebizitza babestua izango da
(3000 baino gehiago).

o EKONOMIA: Martiturrin 14 hektarea bi-
deratuko dira Getxoren jasangarritasune-
rako funtsezko helburu bat lortzeko: balio
erantsi handiko jarduera ekonomikoa eta
enpresariala sustatzea, eta Getxoko talen-
tua Getxon bertan geratu dadin lortzea.

o AZKORRI: Azkorri eta bi milioi metro
karratuko eremua zaintzea Getxoko
birika berde gisa; Zientoetxetik kostal-
derainoko eremu osoan, baita Berango-
raino eta Sopelaraino ere.

¢ HORNIKUNTZA: Funtsezkoa da etorki-
zuneko Getxoren hazkundearekin batera

parke, ekipamendu eta hurbiltasuneko
zerbitzu berriak sortzea, 191.600 metro
karratuko espazio libreetan.

EAJ-PNVk bete du Getxoko Hiri Anto-
lamenduko Plan Orokorra (HAPO) au-
rrera ateratzeko konpromisoa, horren-
beste urteetako lan eta dedikazioaren
ostean, erdipurdiko egien edo interes
jakinekin zabaldutako faltsukerien au-
rrean eutsiz. Bete dugu konpromisoa,
plan jasangarri eta integratu bat izatea
lortu dugu, etorkizunari begiratzen
diona. Badakigu perfekzioa ez dela
existitzen, baina, aldi berean, badakigu
beharrezkoa denak ezin duela gehiago
itxaron. HAPO berriak argi egiten du
Getxo bizitzeko, lan egiteko eta goza-
tzeko udalerri izatearen alde. https://
www.getxo.eus/es/desarrollo-urba-
nistico-sostenible/pgou/pgou-2026.
Konpromisoa bete dugu.

SARRIKOBASO~TELLETXE PASABIDEA

egunerokotasuna hobetzeko proiektu
bihurtzea. Getxoko PPk jarduketa zeha-
tza, erabilgarria eta bideragarria aurkez-
tu du, konpromiso argia baitu auzoak
elkartzeko eginkizunarekin, irisgarrita-
sunarekin eta gertuko zerbitzuekin.

Proiektuak, alderdiaren arabera, auzo-
tarrek hainbatetan egindako eskaerari
erantzuten dio, eta udal-inbertsioarekin
—eta agian udalaz gaindiko erakundeen
laguntzarekin— finantzatuko litzateke.
Proposamena batzordeari helaraziko
zaio azterketa teknikoa egiteko, eta gero
udal osoko bilkuran eztabaidatzeko.

GETXOBUSA BAI, BAINA GETX0 OSOARENTZAT

Udal Gobernuak iraileko osoko bilkurara
eraman du Getxobusaren araudia eta tasa
onartzeko proposamena. Urteetan eskatu
dugun zerbitzu baten aurrean gaude, eta

proiektu pilotua aukera ona izan daiteke
herriko garraio publikoaren beharrak az-
tertzeko. Baina probak ondorioak atera-
tzeko egiten dira, eta abiapuntua txarto
diseinatuta badago, lortuko ditugun on-
dorioak ere ez dira baliagarriak izango.
Gure ustez, hiru arazo nagusi ditu
proposamenak: ibilbidea, prezioa eta
araudia.

Ibilbideak kanpoan uzten ditu behar
handiena duten hainbat auzo eta eremu:
Azkorri, Andra Mariko estartak, Portu
Zaharra edo Santa Ana, besteak beste.
Zerbitzuaren beharra duten hainbat auzo
kanpoan uzten baditugu, nekez lortu-

ko ditugu proiektu pilotuaren benetako
beharrak erakutsiko dituzten datuak.
Prezioarekin ere ez gatoz bat. Euro bate-
ko bidaia garestiegia iruditzen zaigu.
Gure proposamena 50 zentimokoa da.
Garraio publikoa sustatu nahi badugu,
herritarrak autoa etxean uztera animatu
behar ditugu; eta erabilera neurtu nahi
badugu, prezioak ez ditzala emaitzak
baldintzatu.

Araudiari dagokionez, hainbat zuzenke-
ta proposatu ditugu. Araudiak ez ditu
erabiltzaileen hizkuntza-eskubideak
bermatzen. Era berean, onartezina iru-
ditzen zaigu 12 urtetik beherakoek eser-

GETXOBUS, GURE AUZOETAN BARRENA IBILTZETIK GERO ETA

Geroz eta hurbilago gaude Getxobusa
gure auzoetan zehar ibiltzen ikusteko.
Udaleko Osoko Bilkuran onetsi da zer-
bitzuaren tasa eta hura erabiltzeko arau-
dia arautzen dituen ordenantza fiskala.
Getxobus Barik sistemara erantsiko da,
erabiltzea erraza izan dadin martxan
jartzen den momentutik. Getxoko biz-
tanleentzat Getxon zehar garraio pu-
blikoan mugitzea gero eta errazagoa

HURBILAGO

eta irisgarriagoa izatea nahi dugu.

Osoko Bilkura horretan, Getxobus
errealitate bihurtzeko urratsa eman
dugun honetan, ezusteko bat ere izan
dugu. EH Bilduren proposamenez, Po-
demosen babesarekin eta EAJren eta,
harrigarria bada ere, PPren abstentzioa-
rekin, Getxobusen gidari gisa lan egi-
teko euskara eskatzea onetsi da.

Alderdi Sozialistak gure auzoak hobeto

lotuko dituen eta herritarren beharrei
erantzungo dien autobus-zerbitzua de-
fendatzen du. Halaber, uste dugu inork
ez lukeela beharrezkoa ez den oztopo-
rik izan behar lanpostu bat lortzeko.
Zerbitzu berri bat martxan jartzeak au-
kerak eman behar ditu, ez kendu. Jarre-
ra hori defendatu dugun bakarrak izan
gara. Getxobus lehenbailehen martxan
jar dadin lanean jarraituko dugu.

lekua okupatu behar ez dutela jasotzea.
Adingabeak bidaia zutik egitera behar-
tzea ez da onargarria.
Klima-larrialdiaren aurrean, araudiak ez
du jasotzen autobusak elektrikoak izan
behar dutenik, ezta, gutxienez, hidroge-
nozkoak, gas bidezkoak edo hibridoak
izatea ere. Getxok ezin du garraio publi-
koa errekuntza tradizionaleko eta kutsa-
garriak diren ibilgailuekin diseinatu.
Getxobusari bai, baina ondo diseinatuta-
ko Getxobusari. Proba pilotua bada, egin
dezagun benetan probatzeko eta etorki-
zuneko zerbitzua oinarri sendoekin di-
seinatzeko.

GETXOBUS:
sussiefll  PUBLIKOA ETA
S DOAKOA

Getxobusa doakoa izan beharko litzateke.
Estatuko gero eta udalerri gehiagotan da
doakoa garraio-txartela. Villarrealen hala da
2018az geroztik. San Fernandon (Cédiz) % 80
igo zen erabilera doako egin ostean. Txarte-
lak 0,6 euro izateak ez du kostuaren % 15 ere
estaliko. Merezi al du hori kobratzeak erabi-
leraren kalterako? Urtero 14 milioi gastatu
gabe geratzen dira; Getxok badu Getxobus
doakoa izateko behar adina aurrekontu.

getxoBerri

